
Assalamualaikum warahmatullahi wabarakatuh,
Salam Sejahtera dan Salam UiTM Dihatiku.

Sekalung penghargaan ditujukan kepada Timbalan Rektor (Penyelidikan dan
Jaringan Industri) bersama pasukan editorial yang sentiasa konsisten memastikan
kesinambungan penerbitan e-DINAMIK dari tahun ke tahun. Semoga majalah ini
terus menjadi sumber inspirasi, rujukan dan motivasi kepada seluruh warga UiTM
serta pembaca di luar sana.

Akhir kata, saya berharap e-DINAMIK 2025 ini akan terus menjadi medan ilmu yang
dinanti-nantikan setiap tahun. Semoga segala usaha ini diberkati dan memberi
manfaat buat semua.
Sekian, terima kasih.
 

PROFESOR MADYA DR. SAUNAH ZAINON
Menjalankan Fungsi Rektor
UiTM Cawangan Johor

Penerbitan e-DINAMIK bukan sahaja berfungsi sebagai medium dokumentasi hasil
penulisan ilmiah, kreatif dan penyelidikan, malah menjadi platform penting bagi
warga akademia untuk menyalurkan idea, pandangan, dan dapatan kajian dalam
pelbagai bidang. Edisi kali ini tampil lebih segar dengan isu-isu semasa yang
menyentuh pelbagai aspek global yang kian kompleks.

Saya percaya usaha ini mampu memperkukuh budaya penulisan akademik dalam
kalangan pensyarah serta menyemarakkan amalan perkongsian ilmu merentasi
sempadan disiplin. Melalui inisiatif ini juga, diharapkan lebih ramai pensyarah dan
penyelidik dapat melangkah ke tahap yang lebih tinggi dalam menghasilkan
penerbitan berimpak serta berindeks antarabangsa.

Segala puji bagi Allah SWT kerana dengan izin-Nya,
Majalah Digital Akademia UiTM Cawangan Johor, e-
DINAMIK Edisi 2025 dapat diterbitkan dengan jayanya.
Syabas dan tahniah diucapkan kepada seluruh sidang
editorial atas komitmen, ketekunan, dan dedikasi dalam
memastikan penerbitan ini terus menjadi wadah intelektual
yang bermakna.



Assalamualaikum warahmatullahi wabarakatuh dan Salam Sejahtera,

Lebih daripada sekadar sebuah majalah digital, e-DINAMIK merupakan cerminan
kecemerlangan akademik UiTM Cawangan Johor, selain membuka ruang yang lebih luas
untuk mengetengahkan pencapaian, keterlibatan komuniti, serta perkembangan fakulti dan
jabatan di Kampus Segamat dan Kampus Pasir Gudang. Saya percaya usaha ini juga dapat
meningkatkan visibiliti universiti di persada negara mahupun antarabangsa.

Penerbitan ini tidak akan berjaya tanpa komitmen padu sidang editorial serta sumbangan para
penulis yang dengan ikhlas berkongsi masa, tenaga, dan ilmu demi menjayakan hasrat murni
ini. Saya amat berharap inisiatif sebegini dapat menyemarakkan lagi minat warga akademia
untuk terus berkarya serta menghasilkan penulisan bermutu tinggi yang memberi manfaat
kepada masyarakat.

Akhir kata, sekalung tahniah dan syabas kepada semua pihak yang terlibat dalam
menjayakan penerbitan e-DINAMIK Edisi 2025. Semoga usaha ini berterusan dan menjadi
sumber inspirasi kepada semua pembaca.
Sekian, terima kasih.

DR. FARIDAH NAJUNA MISMAN
Timbalan Rektor (Penyelidikan & Jaringan Industri)
UiTM Cawangan Johor

e-Dinamik
MAJALAH DIGITAL AKADEMIA UiTM CAWANGAN JOHOR

PERUTUSAN TIMBALAN REKTOR BPJIA

ii

Your paragraph text

Alhamdulillah, setinggi-tinggi kesyukuran dipanjatkan ke hadrat
Allah SWT kerana dengan izin dan rahmat-Nya, penerbitan
Majalah Digital Akademia UiTM Cawangan Johor, e-DINAMIK
Edisi 2025 dapat direalisasikan.

Saya ingin merakamkan penghargaan yang tidak terhingga
kepada Yang Berusaha Prof. Madya Dr. Saunah Zainon, Rektor
UiTM Cawangan Johor, atas sokongan dan dorongan yang
berterusan dalam memperkasakan budaya penulisan serta
penerbitan akademik di UiTM Cawangan Johor. Sesungguhnya,
e-DINAMIK telah menjadi wahana penting untuk menyalurkan
idea, mengasah bakat serta mendokumentasikan pelbagai
karya, kreatif, laporan aktiviti dan isu semasa yang berkaitan  

 bentuk penulisan merangkumi
dengan warga akademia.

LAWATAN AKADEMIK: SISTEM COOLING TOWER
Adrina Rosseira Abu Talip, Herda Balqis Ismail, Abd Haniff Abd Rashid  

Pada 24-27 Jun 2025, bidang spesifikasi Construction Engineering and Project

Management di bawah Fakulti Kejuruteraan Awam, UiTM Pasir Gudang, Johor

telah menganjurkan lawatan tapak sambil belajar bagi pelajar semester empat

(4) yang mengambil subjek Building Services. Subjek ini merupakan salah satu

kursus penting dalam program Kejuruteraan Awam yang menekankan

pemahaman terhadap sistem sokongan kejuruteraan dalam sesebuah

bangunan. Sistem HVAC (Heating, Ventilation and Air Conditioning) seperti

cooling tower, water chiller, dan Air Handling Unit (AHU) merupakan antara

komponen utama yang menyumbang kepada keselesaan dalaman serta

kecekapan tenaga dalam bangunan moden. 

Lawatan akademik ini melibatkan seramai 99 orang pelajar (10 kumpulan), lima

(5) pensyarah dan satu (1) penolong jurutera. Selain itu, seramai tiga (3) orang

penceramah yang turut bersama-sama terlibat dalam sesi penerangan sistem ini.  

Lawatan ini mensasarkan beberapa objektif untuk para pelajar di antaranya:

i.   Memenuhi keperluan kod kursus Building Services (ECM346) 

ii. Mengenal pasti komponen dan fungsi utama dalam sistem cooling tower,water

chiller dan AHU.

iii. Memahami prinsip operasi dan aliran kerja sistem HVAC dalam sesebuah

bangunan.

iv. Menilai kepentingan integrasi sistem HVAC terhadap keselesaan pengguna

dan prestasi bangunan.

v. Meningkatkan kemahiran pemerhatian dan pemahaman teknikal pelajar

melalui lawatan akademik.

vi. Menyokong pembangunan sahsiah pelajar melalui pembelajaran berasaskan

pengalaman.

Lawatan ini telah memberikan peluang kepada para pelajar untuk melihat secara

langsung cara sebenar sistem HVAC beroperasi, sesuatu yang sukar diperoleh

dalam sesi di bilik kuliah. Pendedahan ini penting untuk meningkatkan tahap

kefahaman pelajar terhadap aplikasi sistem ini dalam persekitaran sebenar. Selain

itu, pelajar dapat memahami peranan jurutera dan pembantu jurutera awam dalam

mengendalikan skop kerja yang berkaitan.Melalui data markah peperiksaan akhir

Semester Julai 2025 telah  membuktikan keberkesanan aktiviti lawatan ini apabila

100% pelajar telah lulus dalam subjek ini. Di samping itu, lawatan ini juga telah

membuka ruang interaksi yang lebih baik antara pensyarah dan pelajar melalui sesi

soal jawab yang dijalankan selepas lawatan, sekali gus menggalakkan pembelajaran

secara aktif dan berkesan.

Gambar 1 Sesi taklimat  Gambar 2 Sesi lawatan tapak

